
Akademik Zərifə Əliyeva anıldı
Mərkəzi Gömrük Hospitalında akademik Zərifə Əliyevanın 100 illik yubileyinə həsr 

edilmiş anım tədbiri keçirilib. Tədbirdən öncə Dövlət Gömrük Komitəsinin Tibbi Xidmət 
İdarəsinin rəisi Ceyhun Məmmədov və nümayəndə heyəti Fəxri xiyabana gələrək müasir 
Azərbaycan dövlətinin qurucusu ümummilli lider Heydər Əliyevin və görkəmli oftalmoloq 
alim, akademik Zərifə xanım Əliyevanın xatirəsini anıb, məzarları önünə tər çiçəklər 
düzüblər.

Mərkəzi ömrük Hospitalında keçi-
rilən tədbirdə Azərbaycan Respublika-
sı Tibbi Xidmət İdarəsinin rəisi Ceyhun 
Məmmədov, Tibbi Xidmət İdarəsinin rəis 
müavinləri İsmayıl Əfəndiyev və Fərid 
Əbilov, Mərkəzi ömrük Hospitalının baş 
həkimi Bəxtiyar Musayev, könüllü göm-
rükçülər və əməkdaşlar iştirak ediblər.

Anım mərasimini giriş sözü ilə açan 
Dövlət ömrük Komitəsinin Tibbi Xidmət 
İdarəsinin rəisi, t.ü.f.d., əməkdar həkim, 
tibb xidməti general-mayoru Ceyhun 
Məmmədov tədbir iştirakçılarını salam-
layaraq, 2023-cü ilin Azərbaycanda iki 
unudulmaz insanın - müasir Azərbayca-
nın memarı və qurucusu, Ümummilli Lider 
Heydər Əliyevin və Azərbaycan elminin 
ən parlaq simalarından olan görkəmli of-
talmoloq alim və həkim Zərifə xanım Əli-
yevanın 100 illik yubileylərinin qeyd olun-
ması ilə əlamətdar olduğunu qeyd edib. 

C.Məmmədov ilk növbədə, Azərbay-
canın görkəmli alimi, əməkdar elm xadi-
mi, tibb elmləri doktoru, professor, Azər-
baycan Elmlər Akademiyasının həqiqi 
üzvü Zərifə Əziz qızı Əliyevanın bir alim 
kimi gələcək nəsillərə nümunə olacaq 
elmi fəaliyyətindən danışıb, alimin keçdi-
yi şərəfli ömür yolunu hər bir Azərbaycan 
vətəndaşı, hər bir alim və həkim üçün 
həyat və mənəviyyat dərsi, kamillik və 

müdriklik məktəbi adlandırıb. O, bildirib: 
“Sıravi həkimlikdən akademik zirvəsinə 
ucalan Zərifə xanımın elmi araşdırma-
ları, alim kimi qazandığı böyük uğurları 
Azərbaycanın tibb elmi tarixində xüsusi 
yer tutur. O, elmdə heç vaxt asan yol ax-
tarmırdı, keçilməmiş yollarla gedib, yeni 
cığırlar salırdı, öz elmi araşdırmalarını 
praktik əhəmiyyət daşıyan aktual möv-
zulara həsr edirdi. Bu, Zərifə xanımın ən 
böyük dəyərlərindən biridir”. 

Ceyhun Məmmədov Zərifə Əliyevanın 
gözəl ana, sədaqətli ömür-gün yoldaşı ol-
duğunu qeyd edərək, Ümummilli Liderimi-
zin xalqı üçün gördüyü böyük işlərdə bu 
gözəl insanın əməyinin, istedadının, qəl-
binin də bir zərrəsi olduğunu vurğulayıb. 
Sonra akademik Zərifə Əliyevanın həyat 
və fəaliyyətinə həsr edilmiş və tədbir işti-
rakçıları tərəfindən böyük maraqla qarşı-
lanmış video material təqdim olunub.

Akademik Zərifə Əliyeva adına Milli 
Oftalmologiya Mərkəzinin həkimi Yazgül 
Abdiyeva,  Dövlət ömrük Komitəsinin 
Tibbi Xidmət İdarəsinin elmi-təcrübi təd-
ris mütəxəssisi Şəhla Mirzəzadə və kö-
nüllü gömrükçü Leyla Mollayeva akade-
mik Zərifə Əliyevanın tibb elminə verdiyi 
töhfələrdən danışıblar. 

. ASIM V, “Xalq qəzeti”

İcmayönümlü səhiyyə xidməti ilə bağlı seminar
ABŞ Beynəlxalq İnkişaf Agentliyinin (USAID) dəstəyi ilə Ümumdünya Səhiyyə 
Təşkilatı (ÜST) milli səhiyyə tərəfdaşları ilə birgə beşgünlük seminar təşkil 
edib. Seminarın məqsədi Bakı şəhərinin 300 minə yaxın əhalisi olan Nəsimi 
rayonunda kiçik miqyaslı icmayönümlü səhiyyə xidmətinin (İYSX) tətbiq 
olunması planını hazırlamaqdır. İYSX icmanın xüsusiyyətlərini nəzərə almaqla 
və icma üzvlərinin fəal iştirakı ilə xəstəliklərin qarşısının alınması və sağlam 
həyat tərzinin təbliği ilə bağlı müxtəlif qurumların əməkdaşlığını nəzərdə tutur. 

Seminarın ilk günündə ölkədə ictimai 
səhiyyənin inkişafını dəstəkləmək üçün 
yaradılan “İctimai səhiyyə üzrə potensial 
qrup” və “İctimai səhiyyə üzrə koordina-
siya qrupu” nümayəndələri, yerli səhiy-
yə qurumlarının təmsilçiləri, Azərbaycan 
Tibb Universitetinin ictimai səhiyyə fa-
kültəsi və müxtəlif kafedralarının müəl-
limləri və ÜST mütəxəssislərindən ibarət 
65 nəfərlik iştirakçı qrupu İYSX-nin prin-
sip və tətbiq üsulları bərədə məlumatlan-
dırılıb. Onlar üç qrupa bölünərək əhalinin 
sağlamlığı ilə bağlı məlumat toplamaq və 
ən çox rast gəlinən sağlamlıq problemlə-
rini müəyyən etmək üçün rayonun səhiy-
yə mərkəzlərinə baş çəkiblər.

Seminarın növbəti günlərində iştirak-
çılar səhiyyə mərkəzlərindəki müşahi-
dələrindən istifadə edərək və rayon üzrə 
digər səhiyyə və demoqrafik məlumatları 
öyrənərək icmanın səciyyələndirilməsi, 

sağlamlıq problemlərinin prioritetləşdi-
rilməsi və ətraflı qiymətləndirilməsi üzə-
rində işləyiblər. İşçi qrupları daha sonra 
rayon üçün ətraflı İYSX planını hazırlaya-
caqlar. Plan 2023-cü il iyununda keçirilə-
cək birgə iclasda milli səhiyyə qurumları 

və digər maraqlı tərəflərə təqdim edilə-
cək.

Seminar USAID tərəfindən maliy-
yələşdirilən və ÜST tərəfindən Azərbay-
can Respublikası Səhiyyə Nazirliyi, İcba-
ri Tibbi Sığorta üzrə Dövlət Agentliyi və 
TƏBİB ilə əməkdaşlıqda həyata keçirilən 
“Azərbaycanda pandemiyaya cavab təd-
birləri” layihəsi çərçivəsində təşkil edil-

mişdir. Tədbirin təşkilinə Nəsimi Rayon 
İcra Hakimiyyəti də dəstək göstərmişdir.

Zərifə SEYN VA,  
“Xalq qəzeti”

Azərbaycanın elmi-mədəni tarixində silinməz iz qoymuş, xalqımızın parlaq 
simaları sırasında əbədi yer almış görkəmli alim və həkim, Əməkdar elm 
xadimi, akademik Zərifə xanım Əliyevanın anadan olmasının 100-cü ildönümü 
ölkəmizdə təntənəli surətdə qeyd edilir. Həyatdan vaxtsız köçmüş dünya 
şöhrətli oftalmoloqun əziz xatirəsinə dərin ehtiram ifadə olunur, təbabət 
elminin inkişafında alimin xidmətləri qədirbilənliklə yada salınır.

Hər bir xalq onun ümumi tərəqqi-
sində, sivil dəyərlərə qovuşmasında 
müstəsna xidmətləri olan övladları ilə, 
haqlı olaraq, öyünür, belə yetirmələri-
nin həyat və mübarizə yolunu milli yet-
kinləşmə örnəyi kimi qəbul edir. Azər-
baycan xalqının belə şəxsiyyətlərindən 
biri də humanist insan, görkəmli ictimai 
xadim, oftalmoloq-alim Zərifə xanım 
Əliyevadır. Milli-mənəvi dəyərlərimi-
zin qorunmasında, yeni nəsillərin tə-
lim-tərbiyəsində Azərbaycan qadınının 
oynadığı tarixi rolu şəxsi nümunəsi və 
çoxsaylı xidmətləri ilə zənginləşdirmiş 
istedadlı alim və təcrübəli oftalmoloq 
Zərifə xanım Əliyeva xalqın sonsuz  
sevgisini qazanaraq  yaddaşlarda silin-
məz izlər qoyub.

örkəmli alimə və şəfalı təbibə belə 
bir zirvəyə yüksəlməkdə dərin zəkası, 
yüksək mənəviyyatı, böyük zəhmət-
sevərliyi ilə yanaşı, həm də gendən 
və böyüdüyü ailənin ictimai statusun-
dan  irəli gələn keyfiyyətlər də dəstəkçi 
olub. Zərifə xanım atasının – görkəmli 
dövlət adamı və ictimai xadim, nüfuz-
lu pedaqoq-alim, professor Əziz Əli-
yevin xalqa xidmət və elmi yaradıcılıq 

yolunu uğurla davam etdirib. Ailəyə 
məxsus ziyalılıq, əməksevərlik, səmi-
milik, doğma ocağa, xalqa və Vətənə 
məhəbbət bu nəcib və fədakar insanın 
həyatında yüksək təcəssümünü tapıb. 
Azərbaycan qadınının yüksək məramı-
nı və şərəfli adını daim uca tutan Zərifə 
xanım xalqımızın şöhrət çələnginə sol-
maz güllər əlavə edib.

Yüksək mədəniyyəti, ünsiyyətdə 
səmimiliyi, qayğıkeşliyi, ehtiyacı ola-
nın köməyinə çatmaq bacarığı Zərifə 
xanımın xarakterinin başlıca keyfiyyət-
ləri olub. Hədsiz dərəcədə xeyirxah bir 
insan olaraq o, yaşamaqdan, işləmək-
dən xüsusi zövq alıb, insanlara gərəkli 
olmaq üçün bütün bilik və bacarığını 
sərf edib. Bu dəyərlər onun həyatının 
əsas yönünü mənalandırıb, uğurlarına 
yol açıb.

Zərifə xanım Əliyevanın həyat fəl-
səfəsi, mənəvi dünyası, oftalmologiya 
elminin inkişafındakı xidmətləri zən-
ginliyi və çoxcəhətliyi ilə nadir bir nü-
munə təşkil edir. Novator alim, pak və 
nəcib bir insan kimi onun mənalı ömür 
yolu hər bir soydaşımız, hər bir alim 
və həkim üçün həyat və mənəviyyat 

dərsi, kamillik və müdriklik məktəbidir. 
Dünya şöhrətli alimin zəngin elmi irsi, 
oftalmologiyanın müxtəlif sahələri üzrə 
apardığı tədqiqatlar, qazandığı nailiy-
yətlər, yaratdığı fundamental əsərlər 
Azərbaycan tibb elminin parlaq səhifə-
si olmaqla yanaşı, dünya təbabətinə də 
layiqli töhfə sayılır. Nadir elmi əsərlərin, 
səmərələşdirici təklif və ixtiranın müəl-
lifi olan Zərifə xanımın irsi bu gün də öz 
aktuallığını itirməyib.

Sevib-seçdiyi peşəsinə müstəsna 
bir həvəslə yanaşan, daim yeniliklər 
axtarışında olan Zərifə xanımın elmi 
tədqiqatları ilk illərdən böyük maraq 
doğurub, təcrübi əhəmiyyət daşıyıb. 
Onun elmi irsində peşə ilə bağlı gör-

mə problemi xüsusi yer tutur. İlk dəfə 
olaraq doktor Əliyeva sənaye obyekt-
lərində müxtəlif maddələrin insan gö-
zünə təsiri sahəsində elmi tədqiqatlar 
aparıb. Azərbaycanlı oftalmoloq dün-
yada peşə patologiyasını araşdıran 
ilk elmi-tədqiqat laboratoriyası yaradıb 
və bununla təbabət elmində yeni bir 
istiqamətin – peşə oftalmologiyasının 
əsasını qoyub.

Uzun illər apardığı müşahidələr, 
kliniki tədqiqatlar əsasında Zərifə xa-
nım Əliyeva 1976-cı ildə dünyanın ən 
nüfuzlu oftalmolo i mərkəzlərindən biri 
olan Moskva Elmi Tədqiqat öz Xəstə-
likləri İnstitutunda doktorluq dissertasi-
yasını müdafiə edib. Peşə xəstəlikləri 
ilə bağlı elmi araşdırmalarının uğurlu 
nəticələrinə görə professor Zərifə Əli-
yeva oftalmologiya sahəsində ən mö-
təbər mükafata – SSRİ Tibb Elmləri 
Akademiyasının M.İ.Averbax adına 
mükafatına layiq görülüb. Zərifə xanım 
Əliyeva bu mükafatla təltif olunan ilk 
qadın alim idi.

Akademik Zərifə Əliyevanın alim 
kimi qazandığı böyük uğurlar Azər-
baycan tibb elminin tarixində ayrıca bir 
mərhələ təşkil edir. O, elmi-pedaqo i 
fəaliyyətində səmərəli tədqiqat işləri ilə 
yanaşı, yüksək ixtisaslı kadrların ha-
zırlanmasına və oftalmoloq-həkimlərin 
ixtisaslarının artırılmasına da xüsusi 
diqqət yetirib, böyük zəhmət sərf edib. 

örkəmli oftalmoloqun birbaşa rəhbər-
liyi ilə gənc alimlərin və ğöz həkimlə-
rinin  böyük bir nəsli yetişdirilib. Zərifə 
xanım həmişə tələbələrinə peşə təcrü-
bəsini həvəslə  öyrədib, onlara insani 
həssaslıqla yanaşıb.  Bu gün də onun 
yetişdirdiyi kadrlar insanlara sağlamlıq 
bəxş edirlər. 

Zərifə xanımın həkim fədakarlığı, 
yüksək vətəndaşlıq məsuliyyəti, insan-
ların problemlərinə qayğısı, fəal həyat 
mövqeyi ona həmkarlarının, yetirmələ-
rinin və xəstələrinin dərin hörmətini 
qazandırıb. Bütün bunlardan əlavə, 
akademik Zərifə Əliyeva Azərbaycan 
oftalmologiyasını keçmiş İttifaq və dün-
ya səviyyəsində tanıdan, təbabətdə 
öz dəst-xətti olan peşəkar həkim və 
yenilikçi alim kimi məşhurlaşıb. Təba-
bət elminə sanballı töhfələrinə, çoxillik 
elmi-tədqiqat işlərinə görə professor 
Zərifə Əliyeva Azərbaycan Respubli-
kası Elmlər Akademiyasının akademiki 
seçilib. Zərifə xanım bir sıra orden və 
medallarla təltif olunub, Azərbaycanın 
Əməkdar elm xadimi fəxri adına layiq 
görülüb.

Zərifə xanımın keçdiyi şərəfli hə-
yat yolu müasir qadının bitkin və kamil 
simasının formalaşması üçün həyat 
dərsliyidir. Bu insanın işgüzar key-
fiyyətləri onun şəxsi davranışları ilə 
ahəngdarlıq təşkil edirdi. Təkcə alim-
liyi, həkimliyi ilə yox, dövlət xadiminin 
qızı, dünya şöhrətli siyasətçinin ömür-
gün yoldaşı kimi də Zərifə xanım  qibtə 
ediləcək bir tale yaşayıb. Siyasətçilər, 
politoloqlar Heydər Əliyev irsini araş-
dırarkən ulu öndərlə bir yerdə ikinci 
böyük bir şəxsiyyətin adına da mütləq 
diqqət yetirməli olurlar. Bu mənada 
onun bioqrafiyası “Hər bir güclü kişi-
nin arxasında güclü bir qadın dayanır” 
həqiqətini bir daha təsdiqləyir.

Zərifə Əliyevanın müstəqil Azərbay-
can dövlətinin memarı və qurucusu, bü-
tün mənalı ömrünü Vətəninin və xalqının 
tərəqqisinə həsr etmiş dahi şəxsiyyətin - 
Heydər Əliyevin vəfalı ömür-gün yolda-
şı, sədaqətli dostu və etibarlı silahdaşı 
olması hər bir azərbaycanlı üçün ikiqat 
önəmli və öyünclüdür. Heydər Əliyev və 
Zərifə xanım gənclik illərindən həyatın 
ağrı-acılarını da dadıblar, amma bütün 
çətinliklərə sinə gərərək talelərini ortaq-
laşdırmağı bacarıblar, mənalı və şərəfli 
ömür yaşayıblar. 

Ulu öndər Heydər Əliyev həyatda 
qazandığı böyük uğurlarda Zərifə xanı-
mın diqqət və qayğısını, mənəvi dəstə-
yini  yüksək qiymətləndirirdi.

Bir-birini üzvi surətdə tamamlayan 
bu iki parlaq şəxsiyyətin ailə həyatı 
bütün cəmiyyət üçün nümunə, gənclə-
rimizə örnək, ən yaxşı milli dəyərlərimi-
zin cəmləşdiyi zəngin bir qaynaqdır.

Ümummilli lider Heydər Əliyev ölkə 
rəhbəri kimi fəaliyyətinin ilk günlərin-
dən respublikada ciddi dəyişikliklər 

prosesi başlayıb, Azərbaycan sürətli 
inkişaf yoluna qədəm qoyub. Bu ye-
niləşmə ölkənin mədəni və elmi həya-
tında da canlanma yaradıb. Sovet döv-
ründə məhz ulu öndər Heydər Əliyevin 
cəsarəti, fədakarlığı və ona dayaq olan 
Zərifə xanımın xalqına dərin bağlılığı 
milli dəyərlərimizi məhv olmaqdan qo-
ruyub, Azərbaycanda milli elm və təh-
silin, ədəbiyyat və incəsənətin tərəqqi-
sinə əlavə təkan olub.

Zərifə xanım Əliyevanın fəxri ad-
ları, elmi titulları, mükafatları olduqca 
çoxdur. Bu adların hər biri qürur, iftixar 
mənbəyidir. Lakin bu adlar sırasında 
ən şərəflisi Ana adıdır. Bu iki dahi şəx-
siyyətin övladı, müstəqil Azərbaycanın 
rəhbəri İlham Əliyev məhz Heydər Əli-
yev siyasət məktəbindən dərs alaraq, 
Zərifə xanımın ana məhəbbətindən 

səmimiyyət əxz edərək xalqa xidmət 
amalını bir ailə ənənəsi kimi qəbul 
edib. Ulu öndərin həyat və mübarizə 
yolunun ən layiqli davamçısı kimi Oğul 
Əliyev Ata Əliyevin arzu və əməllərini 
yüksək səviyyədə gerçəkləşdirir.

Dövlət başçısı İlham Əliyev Ata və-
siyyətinə, Ana öyüdünə sədaqəti ilə  bu 
gün Azərbaycanın taleyüklü məsələlə-
rini məharətlə həll edir və haqlı olaraq 
xalqın böyük inam və güvənc ünvanına 
çevrilib. Ölkəmizin sürətli inkişafına, 
dünyadakı nüfuzuna, möhtəşəm uğur-
larına nəzər salarkən  dövlət başçısının 
bilik və bacarığının, qətiyyət və müdrikli-
yinin təməlində ulu öndər Heydər Əliyev 
ilə yanaşı, Zərifə xanımın da arzu-istək-
lərinin seçilən izlərini  görürük. 

Ulu öndər Heydər Əliyevin müəy-
yənləşdirdiyi və Prezident İlham Əliye-
vin davam etdirdiyi yolla sürətlə inkişaf 
edən, azad, müstəqil, gələcəyə inamla 
baxan müasir Azərbaycanı görmək, 
çox təəssüf ki, Zərifə xanıma qismət 
olmadı. Lakin Azərbaycanın bugünkü 
uğurları bu nəcib və nurlu şəxsiyyətin 
ruhunu daim  şad edir. 

Zərifə xanım Əliyeva xalqımızın 
mənəvi dünyasında daim yaşayacaq 
bir insan kimi artıq çoxdan abidələş-
mişdir. Azərbaycan səhiyyəsinin və 
bütünlükdə tibb elminin inkişafında 
unudulmaz xidmətləri olan böyük alim, 
istedadlı göz həkimi Zərifə Əliyeva qəl-
bimizdə dahi insan, kübar qadın, meh-
riban və qayğıkeş ana kimi yaşamaq-
dadır. Zərifə xanım bir insanın və bir 
alimin yüksələ biləcəyi ən ali məqam-
dadır. O məqamın adı əbədiyyətdir.

Asif ƏS ƏR V,  
Nəsimi Rayon  

İcra  akimiyyətinin başçısı

Azərbaycan oftalmologiyasını 
dünyada şöhrətləndirən alim

Göygöldə ictimai sorğu  
yeni hədəfləri aşkar edib

Göygöl rayon sakinləri arasında 
keçirilən məmnunluq sorğusu böyük 
maraqla qarşılanmışdır.

Rayon icra hakimiyyətinin təşəbbü-
sü ilə təşkil olunan bu tədbirin məqsədi 
sakinlər arasında icra qurumu və onun 
strukturlarının fəaliyyətini qiymətlən-
dirmək, elektron xidmətlərdən istifadə, 
həmçinin turizm potensialının inkişafı və 
sair sahələr üzrə fikir və təkliflərin öyrə-
nilməsi olmuşdur.

öygöl şəhəri,  Balçılı, Toğanalı, 
Yeni Zod, Sarısu, Topalhəsənli, Şəhri-
yar, Dozular kənd və öygöl Milli Park 
ərazisində “ASAN Könüllülər” təşkilatı, 

YAP ənclər təşkilatı, öygöl ənclər 
Evi və Aqrar inkişaf könüllülərinin dəstə-
yi ilə keçirilən sorğuda 300-dən çox 
vətəndaş iştirak etmişdir.

Sorğunun nəticələrinə əsasən, sakin-
lər böyük fəallıq göstərərək yeni turizm 
subyektlərinin formalaşdırılması, aqrar 
sahədə olan su probleminin aradan qal-
dırılması, internetin sürətinin artırılması, 
qazlaşdırılmamış ərazilərə qaz xəttinin 
çəkilməsi, yeni yaşayış massivlərində 
yolların asfaltlanması və sair məsələlərlə 
bağlı təkliflər irəli sürmüşlər.

amlet ASIM V,  
“Xalq qəzeti”nin müxbiri

əşəbbüsün ünvanı 


